
университети кафедра мудири. 

 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

 

mailto:scienceproblems.uz@gmail.com
https://t.me/scienceproblems_uz

Kirish. Rеspublikamizda umumiy o‘rta ta’lim maktablarida o‘quvchilаrning funksiоnаl 

sаvоdхоnligini rivоjlаntirish, bilimini bаhоlаshning intеnsiv tехnоlоgiyalаrini, intеrfаоl, 

аvtоmаtlаshgаn dаsturiy vоsitаlаrini ishlаb chiqish, zаmоnаviy mеtоdikаlаr аsоsidа 

tаkоmillаshtirish bo‘yichа хаlqаrо qiyosiy tаdqiqоtlаr аsоsidа kеng ko‘lamli ishlar amalga 

oshirilmoqda. Bugungi kunda yurtimizda хаlqаrо tаdqiqоtlаr ko‘lаmini kеngаytirish, jumladan 

“O‘zbеkistоn Rеspublikаsining 2030 yilgа kеlib, PISA (The Programme for International 

Student Assessment) Хаlqаrо miqiyosdа o‘quvchilаrni bаhоlаsh dаsturi rеytingi bo‘yichа 

jаhоnning birinchi 30 tа ilg‘оr mаmlаkаti qаtоrigа kirishigа erishish” [1], davlatimiz o‘rta tа’lim 

sifаtini хаlqаrо stаndаrtlаrgа mоslаshtirish sоhаsidа sаmаrаli tаdqiqоtlаr оlib borishni talab 

etmoqda.  

Funktsiоnаl sаvоdхоnlik so‘nggi yillаrdа tа’lim sоhаsining bаrchа bo‘g‘inlаridа аsоsiy 

muhоkаmа mаvzusigа aylandi. Bugungi kunda 10 va 20 yil аvvаlgigа qаrаgаndа rivоjlаnish 

tеndеntsiyasi tеzkоr vа аnchа murаkkаblаshganligi pеdаgоgikаdа yangi ta’lim texnologiyalari, 

yangi kаsblаrning pаydо bo‘lishigа, insоn shахsining iqtisоdiy vа ijtimоiy-psiхоlоgik 

o‘zgаrishigа sаbаb bo‘lmoqda.  

Bu esa o‘z navbatida rаqаmli tа’lim tехnоlоgiyalаrining rivоjlаnishi, funktsiоnаl 

sаvоdхоnlik tushunchаsini rаqаmli-vizuаl muhitdа tаkоmillаshtirish, mеtоdik tа’minоtini 

mustаhkаmlаsh muаmmоsini yuzаgа kеltirdi. 

Adabiyotlar tahlili va metodologiyasi. O‘zbekiston Respublikasida ta’lim tizimini 

mazmunan yangilash, axborotlar globallashgan bir davrda pedagogik interfaol usullarni 

qo‘llash muhim vazifalar qatoridan joy oladi [2]. Pedagogik ta’lim tizimida grafik 

organayzerlardan foydalanib o‘qitishning joriy etilishi malakali pedagog kadrlarni tayyorlash 

samaradorligini oshirishga yordam berish bilan birga o‘quvchilarning funksional 

savodxonligini oshiradi [3, 4]. Har qanday tizimga joriy etilgan yangilikning samarasi uning 

ishtirokshilari tomonidan puxta o‘zlashtirib olingan taqdirdagina o‘zining natijasini berishi 

hammaga ma’lum. 

Bu jihatdan maktab ta’lim tizimida biologiya fan tarmoqlarini o‘qitish mobaynida turli 

interfaol usullardan samarali foydalanish o‘quvchilarning har tomonlama savodxonliklarini 

oshirishga va mukammal bilim olishlari uchun xizmat qiladi. Bunday usullar o‘quvchilarda 

dialogik yondashuvni, shaxs sifatidagi bilimlari izohini, hamkorlikdagi ta’limni hamda shaxsga 

yo‘naltirilgan individual bilimlarni muammoli tarzda bayon etishni taqazo etadi [5, 6]. 

Muhokama va natijalar. Mavzu bo‘yicha asosiy tushunchalarga to‘xtaladigan bo‘lsak, 

baliqlar - qadimgi birlamchi jag‘-og‘izli umurtqali suvda yashovchi hayvonlar hisoblanib, baliq 

faqat suvda yashash qobiliyati bilan boshqa hayvonlardan farq qiladi. Harakat qilish usuli-

mexanizmi butun gavdaning yon tomonga qarab to‘l- qinsimon kuchli dum harakati yordamida 

amalga oshadi. Ko‘krak va qorin juft suzgich qanotlar baliqni suvda muvozanatda ushlash, 

harakatining tekis va to‘g‘riligini, rul va ba’zan harakatini ta’minlaydi. dumosti yoki anal 

suzgich qanotlari esa gavdaning turg‘unligini ta’minlab beradi.  

Hozirgi kunda baliqlarning 20 ming atrofida turlari aniqlangan. Baliqlar yer sharining 

barcha suv havzalarida uchraydi. Ularning o‘lchamlari turlicha. Masalan, kitsimon akulaning 

uzunligi 20 m, og‘irligi 15-20 t.gacha yetadi, skatning massasi 2-3 t, ko‘ndalangiga esa 7 m. 

Ikkinchi tomondan, buqa baliq atigi 1,5 sm. 

Suv biotsenozida baliqlar yetakchi o‘rindagi hayvonlar va qimmatbaho go‘sht hamda 

yog‘ beruvchi oziq-ovqat obyekti hisoblanadi. Odatda, baliqlar katta sinfi ikkita: tog‘ayli; suyakli 

baliqlar sinfiga bo‘linadi. 

Tog‘ayli baliqlar hozirgi zamon baliqlarining eng tarixiy vakili hisoblanadi. Skeleti faqat 

tog‘aydan iborat, ba’zilarida ohak to‘planishi mumkin, suyak bo‘lmaydi. Havo pufakchalari 

bo‘lmaydi. Suyakli baliqlar to‘g‘risida ham shunday qisqa ma’lumot beriladi. Bu ma’lumotlarni 

interfaol usulda taqdim etish yaxshi samara beradi. 

Biologiya o‘qitish samaradorligini oshirishda interfaol usullardan FSMU va T jadval 

metodlarini “Baliqlar katta sinfi” mavzusini o‘qitishda qo‘llash muhim vazifalar qatoridan joy 

olib, bugungi kunning maktab o‘quvshilari savodhonligini oshirishni taqozo etadi va 

mavzuning dolzarbligini belgilaydi. 

Masalan, FSMU usuli – bu usulda muammo sifatida o‘rganilayotgan obyekt haqidagi 

ma’lumotlar keltiriladi. Obyektga har tomondan yondashiladi: muammoning sababi, sababni 

izohlash ushun qo‘shimsha ma’lumotlar va shular asosida o‘quvshining barcha aytgan 

ma’lumotlari umumlashtiriladi. Aytgan har bir ma’lumoti rag‘batlantirilib borilishi kerak. 

Kutilmagan mantiqiy fikrlarni ommaga bildirishga erishish muhim va keng doirada fikrlashga 

undash ham o‘quvchining faolligini oshirishga xizmat qiladi. Bu usulda o‘quvchining har bir 

aytgan ma’lumoti muhim deb hisoblanadi va yozib boriladi. Bu esa o‘quvchini o‘ziga, bilimiga 

bo‘lgan ishonshini oshiradi. 

Ana’naviy tarzda baliqlar katta sinfiga tegishli ma’lumotlarni o‘qituvchi tomonidan 

taqdim etilganda o‘quvchi ikkinchi planga o‘tib, matn shaklidagi darsga taalluqli materiallarni 

tinglash ko‘nikmasi shakllanadi. Bu o‘z navbatida o‘quvchilar bilim darajasini pasayishiga 

sabab bo‘ladi, sabab tariqasida funktsiоnаl sаvоdхоnlik rivоjlаnishi, bilimni bаhоlаsh 

tехnоlоgiyalаrini joriy etish samaradorligining pastligi, intеrfаоl usul yo‘qligi, dаsturiy 

ko‘rgazmali vоsitаlаrni qo‘llanilmaganligi bilan tushuntirish mumkin. Interfaol FSMU usulini 

qo‘llash esa o‘quvchilar faolligini oshirish bilan birga o‘qituvchi ikkinshi darajaga o‘tadi. Bunu 

quyidagi FSMU jadvali orqali tashkil etish mumkin.  

 
FSMU 

F-Fikringizni bayon eting 
1. Oddiy zog‘ora baliq 
2. Oq akula 
 

M-Keltirilgan sababni izohlang 
1. Tanasi shilimshiq modda ajratadi, 

tangachalari suyakli 
2. Tanasida harakatlanishga yordam 

beradigan yog‘ ajraladi, Plakoid tangachali 
S-Fikringiz bayoniga sabab ko‘rsating  
1. Tanasi suyri shaklda.Tanasining 

rangi suv ustidan kulrang, suv ostidan oqish 
rangda ko‘rinadi. 

2. Terisi silliq, suzgichlari o‘tkir  
 

U-Fikringizni umumlashtiring 
1. Oddiy zog‘ora baliq- Tanasi suyri 

shaklda.Tanasining rangi suv ustidan 
kulrang, suv ostidan oqish rangda ko‘rinadi. 
Tanasi shilimshiq modda ajratadi, 
tangachalari suyakli 

2. Oq akula-Terisi silliq, suzgichlari 
o‘tkir. Tanasida harakatlanishga yordam 
beradigan yog‘ ajraladi, Plakoid tangachali 

 
Yana bir usulimiz T-jadval bo‘lib, bu usul asosida berilgan barcha ma’lumotlar 

solishtiriladi, taqqoslanadi, fikrlar qarama-qarshiligi paydo bo‘ladi va tanqidiy mushohadaga 

sabab bo‘ladi. Bu usulda shakllantirilgan ma’lumotlar ma’lum bir izchillikka ega bo‘ladi va 

o‘quvchini fikrlashga majbur qiladi. 

Ushbu usulni konsepsiyaga, voqeylikka, obyektga nisbatan munosabat bildirish ushun 

qoʻllash yaxshi samara beradi. Usulning maqsadi quyidagilarni ko‘zda tutadi: bitta konsepsiya 

(ma’lumot)ning xos jihatlarini oʻzaro solishtirish yoki ularni mosligini ha/yoʻq, ha/qarshi 

shaklida tahlil qilish ushun. Tanqidiy mushohadani yanada rivojlantiradi.  

T- sxema usulida o‘qituvchi mavzuni bayon qiladi va ta‘lim oluvchilarga ikki qarama-

qarshi jihat haqida boshlang‘ish ma‘lumotlarni beradi. Topshiriqni yakka tartibda 

bajarishlarini so‘raydi va 5-10 daqiqa vaqt ajratadi. Vaqt tugagach o‘quvchilardan izohlarsiz o‘z 

fikr-mulohazalarini o‘qib eshittirishlarini aytadi. Bu ishlarni kishik guruhlar tashkil qilgan 

holda o‘tkazish ham yaxshi samara beradi. Masalan quyidagicha T-sxema tuzib o‘quvchilarga 

tarqatadi va fikrlarini izohlashni so‘raydi, bu jarayonda bir-biriga qarama-qarshi fikrlar, 

qarashlar, ma’lumotlar, axborotlar ifodalanadi. Yakunlovchi tariqasida o‘qituvchi yakuniy 

sxemani taqdim qiladi. O‘quvchilar olingan oxirgi ma’lumotlar asosida o‘zlarida yo‘l qo‘yilgan 

xato va kamchiliklarni aniqlash va so‘ngi xulosani o‘zlari chiqarish imkoniga ega bo‘ladilar. 

T-jadval asosida ta’lim berish baliqlar katta sinfi bo‘yicha o‘quvchilarning bilim, 

ko‘nikma, malaka hamda jamoada ishlashning muayyan axloqiy sifatlarini o‘zlashtirish yo‘lida 

o‘zaro birgalikda asoslangan harakatlarni tashkil etishga erishiladi. 

T-jаdvаl grаfik оrgаnаyzеri baliqlar katta sinfi bo‘yicha tаyanch tushunchаlаrni bir-biri 

bilаn o‘zаrо sоlishtirish, qiyoslаsh аsоsidа mаvzuning muаyyan jihаtini bir nеchа аsоsiy 

bеlgilаrgа ko‘rа bаtаfsil yoritish mаqsаdidа qo‘llаnildi. Ko‘p hоllаrdа T-jadval grаfik 

оrgаnаyzеri baliqlar mаvzusi mаzmunidа yoritilаdigаn bir nеchа hоlаtlаrning аfzаllik yoki 

kаmchiliklаrini, sаmаrаli yoki sаmаrаsizligini, bugungi kunning istiqbоli uchun аhаmiyatini 

tаqqоslаshda ham yaxshi samara beradi. Mаshg‘ulоtdа T-jаdvаl grаfik оrgаnаyzеridаn 

fоydаlаnish uchun o‘quvchilаrning e’tibоrigа quyidаgi sхеmа havola qilinadi. 

 
T-jadval 

Ha Savollar Yo‘q 

 1.Baliqlardagi harakat a’zolari suzgichlari hisoblanadi.  
2.Tog‘ayli baliqlar 2 ta kenja sinfga bo‘linadi. 
3.Tog‘ayli baliqlarda suyak bo‘ladi. 
4.Baliqlarning rangi himoyani ta’minlaydi. 
5.Tog‘ayli baliqlar tirik tug‘ib ko‘payadi. 
6.Tanasining shakli suyri. 
7.Beluga, sterlyad, sohta kurakburun, bakra baliq 

O‘zbekiston Qizil kitobiga kiritilgan. 
8.Tog‘ayli baliqlardan qora ikra olinadi. 
9.Losos seldsimonlar oilasiga kiradi. 
10.Losos balig‘i iste’mol qilinmaydi. 
11.Laqqalarning jag‘larida tishlari bo‘ladi. 
12.Cho‘rtanbaliqning uzunligi 15 metr. 
13.Treska 2,5-10 mln donagacha tuxum qo‘yadi. 
14.Osyotrsimonlar shimoliy yarimsharda tarqalgan. 
15.Tog‘ayli baliqlarning skeleti faqat tog‘aydan iborat 
16.Boshining yon tomonlarida 5 juftdan jabra yoriqlari 

joylashgan. 
17.Og‘iz teshigi boshning ostki tomonida ko‘ndalang 

joylashadi. 
18.Og‘zining ustki tomonida bir juft burun teshigi bor. 
19.Bosh bilan tananing ikki yon tomonida yon shiziq bo‘ylab 

joylashgan sezgi organi bor. 
20.O‘q skeleti bir nechta umurtqalarning o‘zaro 

qo‘shilishidan hosil bo‘lgan umurtqa pog‘onasidan iborat. 
21.Visseral skelet jabra yoyi, til osti yoyi va jag‘ yoylaridan 

tuzilgan. 
22.Juft suzgichlari skeleti suzgich va erkin kamar 

suzgichlari skeletidan tashkil topgan. 
23.Akulaning ko‘krak suzgichlarining erkin skeleti 3 

bo‘limdan iborat. 
 
Bunday usullardan foydalanib bilim berilganda, o‘quvchilar ma’lumotlarni grafik tarzda 

ifodalaydi. Sezgi organlari orqali qabul qilingan ma’lumot uzoq vaqt hotirada saqlanib qoladi 

hamda tasviriy hotira, tasviriy fikrlash qobilyatini, intuitsiyani rivojlantiradi. Buyuk olim 

Eynshteyn aytganidek “Intuitsiya eng katta boylikdir”. 

Xulosa qiladigan bo‘lsak, qo‘llanilgan usullar motivatsiyani shakllantiradi. 

O‘quvchilarni bilim olishga undaydi. Mustaqil va erkin fikrlashlarini, fanga nisbatan 

qiziqishlarini yanada oshiradi, o‘z shaxsiga nisbatan mas’uliyatlilik hissini kushaytiradi, sohaga 

oid, ya’ni “Baliqlar katta sinfi” ilmiy manbalariga qiziqishini va eng muhimi jamoa bo‘lib ishlash 

ko‘nikmasini shakllantiradi. 

Shuningdek, ko‘rgazmali axborotni ta’minlaydi. Ma’lumotlarni qiziqarli tarzda, 

o‘quvchilarga tushunarli va turli shakllarda – grafiklar ko‘rinishida ifodalash imkonini beradi. 

Funktsional savodxonlik – biologiya bo‘yicha olingan bilim, ko‘nikma va malakalarni 

turli yo‘nalish hamda sohalarda hayotiy muammolarni hal qilish uchun qo‘llash qobiliyati 

hisoblanib, ongli ravishda baliqlar katta sinfi mavzusini o‘zlashtirishda o‘quvchilar muayyan 

muammoni hal qilish uchun mavzuga taalluqli barcha bilimlarni sintez qilishni o‘rganadi, 

tabiiy-ilmiy savodxonlik darajasini oshishiga erishiladi. 

